Gweithredu Cymunedol yn erbyn Troseddu: Cronfa Arloesi – Nodiadau Cyfarwyddyd ar gyfer Grantiau Mawr (grantiau o £15,001-£50,000 y flwyddyn)
					       			 
Beth yw’r Gronfa Arloesi ar gyfer Gweithredu Cymunedol yn erbyn Troseddu?
Mae’r Swyddfa Gartref yn lansio’r Gronfa Arloesi er mwyn annog ffyrdd newydd o fynd i’r afael â throseddu a phroblemau diogelwch cymunedol. Dim ond i grwpiau sy’n mabwysiadu dulliau newydd o ddelio â phroblemau diogelwch yn y gymuned neu sy’n addasu dulliau presennol o weithredu i’w defnyddio mewn ffyrdd newydd y rhoddir cyllid.
Gallwch wneud cais cychwynnol rhwng 5 Medi a 1 Rhagfyr 2011.

Meini Prawf Cymhwysedd
Mae’r gronfa’n agored i bob sefydliad cymwys sydd wedi’i leoli yng Nghymru.  Rhaid i geisiadau ganolbwyntio ar gyflawni prosiectau mewn ardal benodol, nid yn genedlaethol.  Dim ond sefydliadau dielw, mentrau cymdeithasol a chymunedol a grwpiau anffurfiol gydag amcanion cymdeithasol sy’n cael gwneud cais am gyllid. Caiff grwpiau newydd eu hannog yn arbennig i wneud cais.
Rhaid i chi, gydag aelodau o’ch cymuned, benderfynu sut i fynd i’r afael â phroblem droseddu leol mewn ffordd newydd ac arloesol, gan ddefnyddio dull heb ei ddefnyddio o’r blaen, neu drwy newid y ffyrdd blaenorol o fynd i’r afael â throseddu.

Er enghraifft, gallai grŵp ddefnyddio camerâu teledu cylch cyfyng fel rhan o’u prosiect, ond nid dyma ddylai fod yn brif nodwedd neu ffocws i’r prosiect gan nad yw’n dystiolaeth o waith arloesol o ran mynd i’r afael â throseddu.

	Enghraifft o waith arloesol 
Mae graffiti yn broblem yn Ninas X. Yn fwy penodol, mae graffiti ar rai stadau a busnesau yng nghymdogaeth Z yn broblem. Aeth gwirfoddolwyr y prosiect ati i astudio natur, hyd a lled y broblem, a ble mae’r graffiti yn y gymuned. Dynion ifanc 15-22 oed oedd y rhai o dan ddrwgdybiaeth. Ffurfiodd aelodau’r prosiect bartneriaeth â sefydliad celfyddydau ieuenctid a’r bartneriaeth diogelwch cymunedol leol.  Cafodd troseddwyr eu henwi, eu monitro gan yr heddlu, a’u cymell i gymryd rhan yn y gwaith o beintio’r waliau llawn graffiti. Dewiswyd gwirfoddolwyr i gadw adeiladau’n lân o graffiti. Datblygwyd rhaglenni mentora ac aeth gwirfoddolwyr celfyddydau ieuenctid ati i beintio murluniau ar y waliau gwaethaf o ran graffiti ac i gynorthwyo’r heddlu drwy roi gwybod am graffiti newydd. Gwelwyd lleihad yn yr achosion o beintio graffiti a daeth pobl ifanc i gymryd mwy o ran ym mywyd y gymuned.

Mae’r gwaith yma’n arloesol am mai dyma’r tro cyntaf i dri sefydliad fel hyn ffurfio partneriaeth leol i fynd i’r afael â graffiti, a chynnwys pobl ifanc mewn ffordd greadigol.


Dylech weithio gyda’r gymuned leol i nodi problemau troseddu lleol a ffyrdd o’u datrys. Bydd gofyn i chi ddangos yn eich cais sut aethoch chi ati i wneud hyn.
Rhaid i’ch cais ganolbwyntio ar un o’r meysydd canlynol:
· Ymddygiad gwrthgymdeithasol
· Troseddu mewn cymdogaethau lleol
· Cyffuriau ac alcohol
· Aildroseddu
· Trais yn erbyn menywod a merched
· Troseddau ieuenctid.

Ar ôl dewis maes, dylech ganolbwyntio ar broblem benodol iawn yn y maes hwnnw a nodwyd gennych chi ac aelodau o’ch cymuned.

Dylech feddwl sut y byddwch yn parhau i weithio ar ôl i’r cyllid ddod i ben.  Mae cais yn fwy tebygol o lwyddo os gallwch ddangos ei fod yn gynaliadwy yn y tymor hir.  Dylech geisio cynnwys grwpiau eraill fel yr heddlu lleol, neu gwmnïau preifat.

Sut i fynd ati i sefydlu eich prosiect
Rydym yn argymell eich bod yn sefydlu eich prosiect drwy ddilyn dull gweithredu 4 cam:

1. Edrych am broblemau sy’n flaenoriaeth i’r gymuned leol. Efallai bod gennych syniad clir iawn eisoes ynglyn â pha broblem rydych chi eisiau gweithio arni:- beth yw’r problemau’n lleol yn ôl y bobl leol?  Ers pryd a pha mor aml y mae’r troseddau’n digwydd? Pa un sy’n flaenoriaeth?

2. Ceisio edrych am ffeithiau ategol, fel data ar droseddau o fapiau troseddu a gwybodaeth leol gan yr heddlu: beth yw’r digwyddiadau a’r amodau sy’n achosi’r broblem? Sut yr eir i’r afael â phroblem o’r fath ar hyn o bryd? Pam mae’r broblem yn digwydd yn eich barn chi?

I lwyddo, rhaid i brosiect gael ffocws clir. Bydd yn haws i chi lwyddo os ydych chi’n canolbwyntio ar fath arbennig o drosedd (er enghraifft, dwyn ceir ar ffordd Z ar benwythnosau gan grŵp o 4 o ddynion 30-40 oed) yn hytrach na throseddu’n gyffredinol (er enghraifft, ‘ofn troseddu yn yr ardal’). Bydd prosiectau sy’n ceisio ymdopi â gormod o lwyth ar yr un pryd yn mynd i drafferthion.

Enghraifft:
	Ffyrdd da o nodi problem

· Problem – difrod troseddol, taflu cerrig; yn digwydd amlaf rhwng 3pm a 10pm yn ystod yr wythnos a 4pm a 10pm ar benwythnosau.
· Dioddefwr/wyr – pum prif ddioddefwr, hysbys
· Troseddwr/wyr - Craidd o 8 o droseddwyr cyson a’u henwau’n hysbys, 23-37 oed, gydag euogfarnau blaenorol am ddifrod troseddol, tramgwyddau yn erbyn y drefn gyhoeddus, dwyn, lladrad, byrgleriaeth ac ymosod.

	Ffyrdd gwael o nodi problem

· Problem – ieuenctid yn hel at ei gilydd mewn grwpiau, i’w gweld yn fygythiol, yn ymosodol ac yn swnllyd; canfyddiad fod prinder cyfleusterau lleol ar gyfer pobl ifanc.
· Dioddefwr/wyr – ‘ifanc i hen, gwrywaidd a benywaidd ac o amrywiaeth o gefndiroedd ethnig’
· Troseddwr/wyr – ‘ieuenctid gwrywaidd a benywaidd o amrywiaeth o gefndiroedd ethnig’.



Addaswyd o: Tuffin et al, 2006, t83/84

Datblygu’r Ymateb gorau i fynd i’r afael â’r broblem: pa ddull newydd neu wreiddiol allwch chi ei ddefnyddio i ddatrys y broblem? Beth mae cymunedau eraill a wynebodd broblem debyg wedi’i wneud, a sut bydd eich dulliau chi’n wahanol? Beth yw eich cynllun gweithredu a phwy sy’n mynd i wneud beth?
4. Asesu effaith yr ymateb hwnnw: A wnaethoch chi gwblhau eich cynllun gweithredu? Sut fyddwch chi’n gwybod a fuoch chi’n llwyddiannus? Ydych chi wedi cyflawni eich prif amcanion? Oes angen i chi newid eich cynlluniau yn ystod y prosiect? Sut fyddwch chi’n mesur eich llwyddiant yn ystod y prosiect?

(am ragor o fanylion ewch i: http://www.popcenter.org/about/?p=sara)

Hefyd, os dilynwch chi’r camau hyn, bydd modd i’ch prosiect gystadlu am wobrau Tilley 2012.  Mae modd ennill hyd at £2,000 mewn gwobrau ariannol. Bydd angen i chi wneud cais eich hun i gystadlu drwy fynd i http://www.homeoffice.gov.uk/crime/partnerships/tilley-awards/
Bydd cystadleuaeth 2012 yn agor oddeutu mis Mai 2012 (cadwch lygad ar y wefan).

Mae’r cwmni yswiriant Zurich wedi creu adnodd o’r enw Community Toolkit.  Arweiniad yw hwn i helpu pobl i ddod yn rhan o’r gwaith o drefnu gweithgareddau cymunedol bach a syml.

Ar beth gewch chi wario’r arian?
Gallwch wario’r arian ar gostau sy’n gysylltiedig â rhedeg y prosiect, er enghraifft:
· cyflogau, Yswiriant Gwladol, yswiriant, pensiwn
· rhent, ffôn, gwres a golau, deunyddiau, offer swyddfa
· digwyddiadau, lleoliadau, teithio, deunydd ysgrifennu
Ni ddylai cais fod yn bennaf ar gyfer pryniannau cyfalaf.  Yn gyffredinol, golyga hyn fod pryniant yn arwain at fod yn berchen ar ased parhaol megis cyfrifiaduron, llungopiwyr, taflunwyr digidol neu i brynu a thrwsio adeiladau a cherbydau. Os ydynt yn gostau hanfodol, gellir eu cynnwys, ond rhaid iddynt fod yn swm cyfrannol o’r grant y gwneir cais amdano.
					
Ar beth na chewch chi wario’r arian?
Ni chewch wario’r arian ar:
· weithgareddau sy’n hyrwyddo ffydd neu gred grefyddol; caffael gwrthrychau crefyddol; cost cynnal personél crefyddol
· unrhyw weithgaredd plaid wleidyddol
· gweithgareddau sy’n digwydd y tu allan yng Nghymru 
· unrhyw weithgaredd sy’n anghydnaws â’ch amcanion elusennol os ydych chi’n elusen, neu eich diben cymdeithasol neu amgylcheddol os ydych chi’n fenter gymdeithasol
· sefydliadau er budd anifeiliaid neu blanhigion yn unig
· ni cheir defnyddio cyllid ar gyfer darparu gwasanaethau i geiswyr lloches os yw’r gwasanaethau hynny’n anghydnaws â deddfau mewnfudo neu bolisïau’r Swyddfa Gartref, er enghraifft darparu cyflogaeth am dâl i geiswyr lloches
· marchnata a hysbysebu, neu unrhyw weithgaredd hyrwyddo.  Mae hyn yn cynnwys tâl am weithgaredd hysbysebu a marchnata, argraffu cyhoeddiadau’n broffesiynol, cynadleddau ac arddangosiadau wedi’u talu amdanynt a dylunio gwefannau’n broffesiynol
· Ni roddir arian cyhoeddus i sefydliadau nad ydynt yn cefnogi gwerthoedd democratiaeth, hawliau dynol, cydraddoldeb gerbron y gyfraith a chyfranogiad cymdeithasol, ac mae hyn yn cynnwys grwpiau eithafol.  Bydd rheolaeth lem ar gyllid, gan gynnwys y grwpiau sy’n gallu derbyn yr arian, a ffocws ar gadw llygad ar y gwaith i sicrhau bod y prosiectau’n cyflawni’r canlyniadau cywir.
Gweithgaredd sydd eisoes yn cael cefnogaeth drwy gyllid y Llywodraeth
Nid yw’r rhestr hon yn un gyflawn.

Swm y Grantiau 
Am grant mawr, y lleiafswm y gellir gwneud cais amdano yw £15,001 a’r uchafswm yw £250,000 y flwyddyn. Mae Blwyddyn 1 yn cychwyn ar 31 Awst 2011 ac yn dod i ben ar 31 Mawrth 2012, a Blwyddyn 2 yn cychwyn ar 1 Ebrill 2012 ac yn dod i ben ar Fawrth 31 2013.  Mae’r cyllid ym mlwyddyn dau yn amodol ar berfformiad boddhaol a chymeradwyaeth gweinidogion.

Rhaid dychwelyd unrhyw arian na chafodd ei wario.

Os ydych am wneud cais am hyd at £15,000 y flwyddyn o gyllid, defnyddiwch y cyfarwyddyd a’r ffurflen gais ar gyfer grantiau bach.

Pwy sy’n gwneud y penderfyniad terfynol ynglŷn â dyfarnu grantiau?
Paneli grantiau o gyllidwyr lleol fydd yn argymell pwy sy’n cael y grantiau. Caiff y paneli hyn eu rheoli a’u sefydlu gan sefydliadau elusennol lleol sy’n gweithio mewn partneriaeth â phobl leol.  Maen nhw’n fwy tebygol o wybod beth yw’r problemau lleol a gallu’r ceisiadau i’w datrys.  Bydd y sefydliadau’n cael eu hasesu ar eu gallu i fodloni’r meini prawf cymhwysedd.  Y Swyddfa Gartref fydd yn cymeradwyo’r cyllid yn derfynol. 

Beth sydd ei angen arnoch i chi allu derbyn cyllid?
Er mwyn gallu derbyn cyllid, bydd angen i’ch sefydliad gael cyfrif banc neu gymdeithas adeiladu yn enw eich sefydliad, a bydd angen llofnod o leiaf ddau aelod o’r sefydliad ar bob siec neu daliad (nodwch: un arfer ariannol da yw sicrhau nad yw’r bobl hyn yn perthyn i’w gilydd). Os nad oes gennych gyfrif banc, bydd angen i chi agor un yn enw eich sefydliad, neu enwebu sefydliad i gadw’r grant ar eich rhan. Bydd gofyn i chi ddarparu manylion am y sefydliad os bydd eich cais yn llwyddiannus.
Hefyd, byddwn yn disgwyl i chi fod â pholisïau a gweithdrefnau priodol yn eu lle, lle bo’u hangen, er enghraifft ar gyfle cyfartal, amddiffyn plant/oedolion agored i niwed, gwiriadau’r Swyddfa Cofnodion Troseddol i staff a gwirfoddolwyr, a gweithdrefnau ariannol. 
Lle bo angen hefyd, bydd rhaid i chi gael polisïau yswiriant priodol yn eu lle ar gyfer y gweithgareddau y byddwch yn eu cynnal.

Bydd gofyn i ymgeiswyr llwyddiannus ddarparu adroddiadau ariannol ac adroddiadau monitro gweithgaredd ar gyfer pob blwyddyn erbyn Mawrth 2012 a Mawrth 2013 yn eu tro.
Un cais yn unig gaiff sefydliadau ei gyflwyno i’r Gronfa. Ni fyddwn yn derbyn mwy nag un cais gan un sefydliad.

Pa ddogfennau fydd eu hangen arnoch i wneud cais?
I wneud cais am gyllid, bydd angen y dogfennau canlynol:
· Y cais wedi’i gwblhau ar-lein (Gorfodol) 
· Copi o Gyfansoddiad neu Gylch Gorchwyl neu Femorandwm ac Erthyglau Cymdeithasu neu Weithred Ymddiriedaeth neu ddogfen arall gyffelyb ar gyfer y sefydliad a lenwodd adran I y ffurflen gais (Gorfodol)
· Copi o’r cyfrifon blynyddol archwiliedig, gyda llofnod yr archwilydd/archwilydd annibynnol ar gyfer y ddwy flynedd ariannol ddiwethaf (2010/11 a 2009/10) neu, os nad yw cyfrifon 2010/11 wedi’u harchwilio eto, y rhai cyn hynny (2009/10 a 2008/09) ynghyd â’r cyfrifon terfynol amcangyfrifedig ar gyfer 2010/11 wedi’u llofnodi gan y Prif Weithredwr neu’r Trysorydd. (Gorfodol)
· Copi o’ch polisi yswiriant cyfredol, yn nodi faint o sicrwydd yswiriant sydd gennych ac yn dangos fod gennych yswiriant perthnasol yn ei le ar gyfer y gweithgareddau a ariennir gan y grant (Gorfodol) 
· Os yn gymwys, copi o Adroddiad Blynyddol diweddaraf y sefydliad a lenwodd Adran I y ffurflen gais (Dewisol) 
· Llythyr o gefnogaeth gan y Bartneriaeth Diogelwch Cymunedol leol. Bydd angen i chi anfon ffurflen y llythyr o gefnogaeth atynt drwy e-bost a’i hatodi’n electronig at eich cais ar ôl iddi gael ei llenwi. Mae’r partneriaethau diogelwch cymdeithasol yn cynnwys cynrychiolwyr yr heddlu ac awdurdod yr heddlu, y cyngor lleol, y gwasanaeth tân, y gwasanaeth iechyd a’r gwasanaeth prawf. I ddod o hyd i’ch partneriaeth diogelwch cymunedol, ewch i: http://www.homeoffice.gov.uk/crime/partnerships/contacts/  (Dewisol – gweler y nodyn isod)
· Os yn berthnasol, tystiolaeth o waith prosiect ar y cyd gan y sector preifat yn lleol neu grŵp cymunedol (Dewisol) 

Nid yw’n hanfodol eich bod yn cynnwys llythyr o gefnogaeth gan y Bartneriaeth Diogelwch Cymunedol leol ond byddai’n cryfhau eich cais.  Gall y llythyr fod gan unrhyw sefydliad sy’n rhan o’r Bartneriaeth megis yr heddlu, y gwasanaeth tân, yr awdurdod lleol, yr awdurdod iechyd neu’r gwasanaeth prawf.  Hefyd, gall y llythyr fod gan Swyddogion Cymorth Cymunedol yr Heddlu sy’n gweithio yn yr ardal dan sylw. 

Dylai’r llythyr o gefnogaeth nodi’n glir pam mae cefnogaeth y Bartneriaeth Diogelwch Cymunedol yn berthnasol i’ch prosiect.  Gallwch ddefnyddio’r templed hwn i’ch helpu i lunio eich llythyr o gefnogaeth.

 Os na fyddwch yn anfon yr holl wybodaeth y gofynnwn amdani uchod, ni fyddwn yn gallu prosesu eich cais. Os byddwch yn ailgyflwyno cais gan ddarparu’r wybodaeth goll, caiff eich cais ei asesu yn ôl yr ail ddyddiad cyflwyno. Dim ond y wybodaeth y gofynnwn amdani fydd yn cael ei hystyried gennym. Peidiwch ag anfon unrhyw beth arall gan na chaiff ei ystyried gennym na’i ddychwelyd atoch.

Cyflwyno eich cais
Rhaid cyflwyno pob cais i’r cyfeiriad e-bost canlynol
caacfunding@homeoffice.gsi.gov.uk  

Eich hysbysu ynglŷn â chanlyniad eich cais
Byddwn yn rhoi gwybod i chi drwy e-bost a fu eich cais yn llwyddiannus ai peidio. Ni allwn roi dyddiad pendant ar gyfer eich hysbysu ynglŷn â chanlyniad eich cais, gan fod llawer yn dibynnu ar sawl cais a ddaw i law a phryd fyddwn ni’n derbyn eich cais chi. Byddwn yn gwneud ein gorau i asesu ceisiadau o fewn wyth wythnos i’w derbyn. Byddwn yn rhoi gwybod i chi drwy e-bost lle fydd eich cais arni.

Cysylltu â’r Swyddfa Gartref 
Os bydd gennych unrhyw gwestiynau ffoniwch 020 70350340/6393 neu e-bostiwch caacfunding@homeoffice.gsi.gov.uk 

Beth sy’n digwydd os bydd eich cais am grant yn llwyddiannus?
Bydd y Swyddfa Gartref yn ysgrifennu atoch i gynnig grant ac i nodi’r telerau ac amodau manwl.
Bydd angen i chi anfon copïau o’ch cyfrifon blynyddol archwiliedig ar gyfer y ddwy flynedd ddiwethaf a’ch yswiriant atebolrwydd cyhoeddus/cyflogwyr.

Deddfwriaeth cydraddoldeb ac amrywiaeth
Rhaid i ymgeiswyr gydymffurfio â’r holl ddyletswyddau deddfwriaethol sy’n ymwneud â chydraddoldeb ac amrywiaeth. Ni chewch wahaniaethu mewn unrhyw fodd ar sail oedran, anabledd, ethnigrwydd, rhyw neu hunaniaeth o ran rhywedd, hil, crefydd a/neu gyfeiriadedd rhywiol; am wybodaeth a chyfarwyddyd cliciwch yma i fynd i wefan y Comisiwn Cydraddoldeb a Hawliau Dynol.

Deddf Diogelu Data 1998
Bydd eich manylion cyswllt yn cael eu rhannu â’r Swyddfa Gartref, ond ni chânt eu rhannu â thrydydd partïon eraill. Bydd rhestr o’r sefydliadau llwyddiannus yn ymddangos ar wefan y Swyddfa Gartref a/neu Cyllid Datblygu Cymunedol. Efallai y byddwn yn cysylltu â chi i rannu gwybodaeth a allai fod o ddiddordeb i chi.

Deddf Rhyddid Gwybodaeth 2000
Mae Deddf Rhyddid Gwybodaeth 2000 yn rhoi hawl i aelodau’r cyhoedd ofyn am unrhyw wybodaeth fydd gan Cyllid Datblygu Cymunedol mewn perthynas â’r gronfa hon. Mae hyn yn cynnwys gwybodaeth gan drydydd partïon, er enghraifft (ond heb fod yn gyfyngedig i) ceiswyr grantiau, deiliaid grantiau, paneli dyfarnwyr, contractwyr, achwynyddion, cyflenwyr ac ymddiriedolwyr. Diogelir ceiswyr grantiau o dan Ddeddf Diogelu Data 1998 ac ni roddir unrhyw fanylion personol i neb, ac eithrio yn ôl y gofyn o fewn y Nodiadau Cyfarwyddyd hyn.

Beth yw’r amserlen ar gyfer y gronfa?

